
Bakı konfransında “Yaşıl artım portalı” təqdim olunacaq
İqtisadiyyat naziri Mikayıl Cabbarov “X” sosial şəbəkəsindəki hesabında 

COP29 çərçivəsində “Yaşıl artım portalı” layihəsinin təqim olunacağını 
bildirib. 1azir daha sonra  ABù-nin Harvard 8niversitetinin “*roZth 
/ab”  Mərkəzinin təsisçisi və direktoru 5ikardo Hausman ilə videokonfrans 
formatında keçirdiyi görüşdə iqtisadi inkişaf və artımın dəstəklənməsinə 
yönələn təşəbbüsləri, “Yaşıl artım portalı” layihəsini, vergi inzibatçılığında 
aparılmış islahatların əmək bazarına təsiri daxil olmaqla ikitərəfli 
əməkdaşlığın gündəliyindəki məsələləri də müzakirə etdiyini vurğulayıb.       

İqtisadiyyat Nazirliyinin bununla bağlı 
yaydığı məlumatda isə deyilir ki, görüşdə 
ölkəmizin iqtisadi diversifikasiya priori-
tetləri, iqtisadi artımın dəstəklənməsinə 
yönələn təşəbbüslər, əmək bazarının leqal-
laşdırılması istiqamətində vergi inzibatçılı-
ğında aparılmış islahatlar barədə məlumat 
verilib. İslahatların əmək bazarına təsiri 
müzakirə edilib. “GroZth Lab” Mərkəzi-
nin Azərbaycanda çoxşaxəli və dayanıqlı 
iqtisadiyyatın təşviqinə dəstək göstərmək-
də maraqlı olduğu bildirilib.

Mərkəzin irəli sürdüyü və COP29 
çərçivəsində təqdim ediləcək “Yaşıl ar-
tım portalı” “GroZth Lab”ın “İqtisadi 
mürəkəbblik” metodologiyasına əsasən 
hər bir ölkəyə “yaşıl” inkişaf imkanlarını 
müəyyənləşdirməyə şərait yaradacaq, bu 
təşəbbüsün Azərbaycanın “yaşıl artım” is-
tiqamətində cəhdlərinə töhfə verəcək.

Dövlət Vergi Xidmətinin (DVX) rəisi 
Orxan Nəzərlinin sözlərinə görə, “yaşıl” 
enerji növlərinin yaradılması və dünya ba-
zarlarına nəqli Azərbaycanın enerji siyasə-
tinin prioritetidir. Respublikamızda elekt-
rik enerjisi istehsalında bərpaolunan enerji 
mənbələrinin payının 2030-cu ilə qədər 30 
faizə çatdırılması nəzərdə tutulur. 1990-cı 
illə müqayisədə 2030-cu ilə qədər istixana 
qazlarının emissiyasını 35 faiz, 2050-ci ilə 

qədər isə 40 faiz azaltmaq da hədəfdə olan 
vəzifədir. Qarabağ və ùərqi Zəngəzur iqti-
sadi rayonları, eləcə də Naxçıvan Muxtar 
Respublikası da daxil olmaqla sözügedən 
ərazilər “yaşıl” enerji zonası kimi müəy-
yənləşdirilib, ölkəmizdə 2024-cü il “Yaşıl” 
dünya naminə həmrəylik ili” elan edilib. 
Məqsəd iqlim dəyişmələrinə qarşı qlobal 
mübarizədə beynəlxalq həmrəyliyin güc-
ləndirilməsinə töhfələri artırmaq olub.

DVX rəisi diqqətçəkən bir məqama da 
toxunaraq qeyd edib ki, beynəlxalq təcrü-
bədə geniş tətbiq olunan karbon emissiya-
sının azaldılması məqsədilə respublikamız-
da “karbon vergisi” və ya analoji verginin 
tətbiqi imkanlarının qiymətləndirilməsinin, 
“karbon vergi”sinin vergitutma obyekti 
olan karbon emissiyasının ölçülməsi siste-
minin yaradılmasının tətbiqi kimi proseslər 
hazırda hökumətdə həmkar qurumlarla bir-
gə müzakirələrin mühüm istiqamətidir.

Onun sözlərinə görə, bununla bağlı bir 
sıra beynəlxalq təşkilatlarla, beyin mərkəz-
ləri, təhsil müəssisələri və əlaqəli səna-
yelərlə əməkdaşlıq əlaqələri mövcuddur. 
Bu sahədə həm təcrübələr öyrənilir, həm 
mövcud təcrübələrin yaratdığı çağırışlar 
birgə müzakirə edilir, həm də ölkəmiz 
üçün düzgün vergiqoyma siyasəti müəy-
yənləşdirilir.

“Yaşıl” iqtisadiyyatın stimullaşdırılma-
sında vergi siyasətinin mühüm rol oynadı-
ğını qeyd edən DVX-nin rəisi, həmçinin 
vurğulayıb ki, bərpaolunan enerji mən-
bələrinə sərmayə qoyuluşunun, istehsal 
sektorunda və ixrac olunan məhsullarda 
“karbon izi”nin azaldılmasına yönələn si-
yasətin vergi alətləri vasitəsilə dəstəklən-
məsi milli vergi sisteminin diqqət mərkə-
zindədir.

Hazırda ətraf mühitin qorunması is-
tiqamətində bir sıra tədbirlər həyata keçi-
rilir və vergi alətləri də bu prosesə müsbət 
təsir göstərir. glkədə dayanıqlı iqtisadi in-
kişafın, eləcə də iqlim əsaslı “yaşıl” iqtisa-
diyyata keçidin gerçəkləşdirilməsi yalnız 
bizneslərin üzərinə əlavə vergiqoyma ilə 
deyil, həm də bərpaolunan enerji mənbələ-
rindən istifadə və yaxud “yaşıl” texnologi-

yalardan istifadənin vergilərlə təşviqi hesa-
bına mümkündür.

Yeri gəlmişkən, COP29-un müəyyən 
edilmiş prezidenti, ekologiya və təbii sər-
vətlər naziri Muxtar Babayevin bildirdi-
yinə görə, iqlim konfransında danışıqlar-
dan kənar önəmli istiqamətlər olan “İkiillik 
şə൵aflıq hesabatları”, “Müəyyənləşdirilən 
milli töhfələr”, “Milli adaptasiya planla-
rı”nın hazırlanması və təqdim edilməsi 
məsələlərinə də diqqət yetiriləcəyi gözlə-
nilir. Bu tədbir çərçivəsində Azərbayca-
nın COP29 Sədrliyi 14 əsas təşəbbüs irəli 
sürür. Məqsəd yalnız milli deyil, qlobal 
səviyyədə yeni yanaşmalar və innovativ 
həll yolları təklif etməkdir. Azərbaycan 
bu təşəbbüslərlə qlobal səviyyədə “yaşıl” 
iqtisadiyyata keçidi dəstəkləyir, eyni za-
manda, beynəlxalq səviyyədə etibarlı və 

məsuliyyətli tərəfdaş kimi mövqeyini güc-
ləndirir.

glkəmizdə son illərdə “yaşıl” iqtisadiy-
yata keçid istiqamətində mühüm addımlar 
atılıb, enerji mənbələrinin genişləndirilmə-
si, enerji səmərəliliyi və dövri iqtisadiyya-
tın inkişafı sahələrində ciddi nailiyyətlər 
qazanılıb. 2030-cu ilə qədər baxışı təmin 
edən Milli Prioritetlər sənədində dayanıq-
lı inkişaf və ətraf mühitin qorunması əsas 
hədəflərdən biri kimi müəyyənləşdirilib. 
Başqa sözlə, Milli Prioritetlərdə respub-
likamızın “yaşıl” iqtisadiyyata keçidinin 
sürətləndirilməsi, təbii sərvətlərin səmərə-
li idarə olunması, karbon emissiyalarının 
azaldılması, iqlim dəyişikliyinə uyğun-
laşma və enerji səmərəliliyinin artırılması 
kimi konkret ekoloji məqsədlər yer alıb.

Belə bir yanaşma isə təsadüfi hal sa-
yılmır. Çünki yaşadığımız indiki dövrdə 
iqtisadi cəhətdən dayanıqlı, təmiz və sağ-
lam gələcəyə keçid ən aktual çağırışlardan 
biridir, mütərəqqi cəmiyyət quruculuğunda 
atılan məsuliyyətli addımdır. Ümumiyyət-
lə, dünyada ətraf mühitin çirklənməsi, aza-
lan təbii ehtiyatlar və artan tələbat fonunda 
dayanıqlı inkişafa nail olmaq üçün “yaşıl” 
iqtisadiyyata keçid böyük əhəmiyyət kəsb 
edir.

glkəmizdə aşağı emissiyalı məhsul 
və sənayeləri təşviq edən qanunvericilik 
aktları qəbul edilib. Elektrik və hibrid av-
tomobillərə, elektrik mühərriki ilə işləyən 
nəqliyyat vasitələrinin enerji doldurucu-
larına elektrik enerjisi ötürülənməsindən 
əldə edilən gəlirlərə münasibətdə tətbiq 
olunan təşviqlər bunun bariz ifadəsidir. 
“Yaşıl” enerjinin istehsalını həyata ke-
çirənlər üçün iqtisadi stimulların verilməsi 
gündəmin prioritetidir.

Qlobal iqlim dəyişikliyi və insan sağlamlığı 

ADA 8niversitetində “Qlobal iqlim dəyişikliyi və insan sağlamlığı: 
təsirlərin azaldılmasında davamlı həllər və innovativ təşəbbüslər” mövzusunda 
konfrans keçirilib. Toplantı  “5egional İnkişaf” İctimai Birliyi, Elm və Təhsil, 
Ekologiya və təbii sərvətlər, Kənd kəsərrüfatı nazirlikləri, Ailə, Qadın və 
8şaq Problemləri üzrə Dövlət Komitəsi, Azərbaycan Sənaye Korporasiyası, 
“Azer*old” QSC və ADA 8niversitetinin birgə təşkilatçılığı, eləcə də bir sıra 
qurumların dəstəyi ilə icra olunan “Qlobal iqlim dəyişikliyinin uşaqların 
sağlamlığına təsirləri” layihəsi çərçivəsində təşkil olunub.

Konfransda çıxış edən “Regional İnki-
şaf” İctimai Birliyinin nümayəndəsi Aysel 
Həsənova Prezident İlham Əliyevin mü-
vafiq sərəncamı ilə 2024-cü ilin Azərbay-
canda “Yaşıl dünya naminə həmrəylik ili” 
elan edilməsi və noyabr ayında ölkəmizin 
ev sahibliyi edəcəyi COP29 ilə əlaqədar 
keçirilən çoxsaylı tədbirlərə dəstək məqsə-
dilə icra olunan layihənin əsas hədəflərini 
diqqətə çatdırıb. Bildirib ki, məktəbliləri 
dünya ictimaiyyətini narahat edən qlobal 

problemlərdən biri kimi iqlim dəyişikliyi 
və onun təsirləri barədə maarifləndirmək, 
onları bu problemin həllində fəal iştiraka 
və sağlam gələcək naminə innovativ ide-
yalar və həllər irəli sürməyə təşviq etmək 
layihənin əsas hədəfləridir. 

Konfransın rəsmi hissəsində çıxış 
edənlər COP29 kimi mötəbər beynəlxalq 
tədbirin Azərbaycanda keçirilməsinin 
ölkəmizə olan yüksək etimadın göstəricisi 
olduğunu, dünyanı narahat edən iqlim də-

yişikliyinin havanın çirklənməsinə, vektor 
xəstəliklərinə, suyun və qidanın keyfiyyə-
tinə, su və qida təchizatına, ətraf mühitin 
deqradasiyasına, həddindən artıq istilərə 
səbəb olduğunu bildiriblər. Həmçinin 
qeyd olunan amillərin xüsusilə uşaqlarda 
müxtəlif xəstəliklərə, psixoloji gərginliyə 
yol açdığını və sağlam inkişafına mənfi 
təsir etdiyini, uşaqların erkən yaşlardan 
iqlim dəyişikliyi və onun təsirləri barədə 
geniş maarifləndirilməsinin zəruriliyini 
vurğulayıblar.

Konfransda qlobal iqlim dəyişikliyi-
nin uşaqların sağlamlığına təsirləri möv-
zusunda məktəblilər arasında keçirilmiş 
ümumrespublika müsabiqəsinin qalib ko-
mandaları mükafatlandırılıb. Müsabiqəyə 
təqdim edilmiş 53 layihə arasından Təş-
kilat Komitəsi tərəfindən seçilmiş, prob-
lemin həllində daha yaradıcı və innovativ 
yanaşmalara üstünlük verən ən uğurlu 5 
layihə mükafatlandırılıb.

Konfrans öz işini “Dayanıqlı kənd 
təsərrüfatı və qida təhlükəsizliyinin qo -
runmasında innovativ həllər”, “Biomüxtə -
lifliyin və ekosistemin dayanıqlığının 
təmin edilməsində yeni çağırışlar” möv -
zularında panel müzakirələri ilə davam et -
dirib. İclaslarda dəyişən iqlim şəraitində 
kənd təsərrüfatında innovativ idarəetmə 
sistemlərinə keçid, qida təhlükəsizliyi, 
insan kapitalının inkişafı, iqlim dəyişikli -
yinin insan sağlamlığına təsirləri, karbon 
və istixana qazlarının emissiyasının azal -
dılmasında yaşıl texnologiyaların tətbiqi 
və digər mövzularda müzakirələr aparılıb, 
mütəxəssislər tərəfindən məktəblilərin su -
alları cavablandırılıb.

ABB COP29-un əsas bank tərəfdaşıdır
5egionun ən böyük maliyyə qurumlarından olan Azərbaycan Beynəlxalq 

Bankı (ABB) bu il noyabrın 11-22-də  ölkəmizdə keçiriləcək COP29 tədbirinin 
əsas bank tərəfdaşıdır. COP29-un Əməliyyat ùirkətindən bildirilib ki, ABB 
iqlim konfransında öz pavilyonu ilə iştirak edəcək.

Burada müxtəlif təqdimatlar, görüşlər 
təşkil olunacaq. Ziyarətçilərə ABB-nin da-
yanıqlı inkişaf hədəfləri, ölkəmizin “yaşıl” 
artımının sürətləndirilməsində maliyyə 

qurumlarının rolu, “yaşıl” investisiya, ti-
carətin dayanıqlı şəkildə maliyyələşdiril-
məsi, bərpaolunan enerjinin artırılmasına 
bankların dəstəyi, internet bankçılıq, kiçik 

sahibkarlığın inkişafı üçün “ABB Biz” 
tətbiqinin yaratdığı imkanlar, “Tezödə” 
platforması haqqında ətraflı məlumat ve-
riləcək.

Dayanıqlı gələcək üçün bankçılığın 
rəqəmsallaşdırılması və “yaşıl” texnologi-
yaların tətbiqi, Azərbaycanda və regionda 
dayanıqlı maliyyə, iqlim dəyişikliklərinə 
qarşı mübarizədə “yaşıl” fintex və iqlim 
texnologiyalarının rolu, karbon izi kalkul-
yatoru, uşaqlar və dayanıqlı inkişaf, gənc 
nəsldə innovasiyalara marağın artırılması, 
qadın liderliyi və s. bu kimi mövzularda da 
maraqlı təqdimatlar, müzakirələr olacaq.

Tədbir çərçivəsində startap sessiya-
ları da təşkil ediləcək, ABB İnnovasiya 
Mərkəzində inkubasiya mərhələsini uğurla 
keçmiş bir neçə startap investorlara təqdim 
olunacaq.

İqlim konfransı müddətində ABB-nin 
bir neçə beynəlxalq tərəfdaşı ilə yeni razı-
laşma sənədlərinin imzalanması da nəzər-
də tutulur. Eyni zamanda, noyabrın 14-də 
“Maliyyə, İnvestisiya və Ticarət Günü” və 
noyabrın 16-da  “Elm, Texnologiya və İn-
novasiya � Rəqəmsallaşma Günü”nün ke-
çirilməsi planlaşdırılır.   

Təmiz enerji memorandumu  

İqlim konfransının keçiriləcəyi Bakı Stadionunun enerji ehtiyacının “ya-
şıl” enerji mənbələrindən qarşılanması məqsədilə COP29 Azərbaycan Əmə-
liyyat ùirkəti və “AzərEnerji” ASC-nin “Yaşıl” enerji elektrik stansiyası” 
Məhdud Məsuliyyətli Cəmiyyəti (MMC) arasında Anlaşma Memorandumu-
nun imzalanma mərasimi keçirilib.

Əməliyyat ùirkətinin məlumatına görə, 
Anlaşma Memorandumuna əsasən, pro-
sesdə iştirak edən tərəflər – COP29 Azər-
baycan Əməliyyat ùirkəti, “AzərEnerji” 
və “Azərişıq” açıq səhmdar cəmiyyətləri, 
“Stadium Operating Company” və “Yaşıl 
Enerji Elektrik Stansiyası” məhdud mə-
suliyyətli cəmiyyətləri   arasında müvafiq 
əməkdaşlıq və koordinasiyanın təmin edil-
məsi məqsədilə beştərəfli müqavilənin im-
zalanması nəzərdə tutulur.

Mərasimdə  çıxış edən Əməliyyat 
ùirkətinin Koordinasiya ùurasının üzvü 
Ayan Nəcəf bildirib: “COP29  idarəçiliyin-
də bir sıra ilklərə imza atılması ilə iqlim 
konfransının ölkədə dayanıqlı davranış-
ların təşviqi və tətbiqini və ümumilikdə, 
“yaşıl” keçidə təkanı sürətləndirib. Biz 
inanırıq ki, Bakı Stadionu nümunəsində bir 
sıra konfrans infrastrukturları və məkanları 
enerji qənaətini və “yaşıl” enerji ilə yüksək 
təchizatı gerçəkləşdirəcək”.  

“Yaşıl Enerji Elektrik Stansiyası” 
MMC-nin direktoru Emil İbadov ölkə 
başçısının işğaldan azad edilmiş ərazilərin 
“yaşıl” enerji zonasına çevrilməsinə, regi-
onun hidroenerji potensialından səmərəli 
istifadə edilməsinə dair tapşırıqları xatır-
ladaraq, hazırda Qarabağda  ümumi gücü 
270 MVt olan 32 su elektrik stansiyasının 
“yaşıl” enerji   istehsal etməsi ilə iqlim də-
yişmələrinə qarşı mübarizədə əhəmiyyətli 
rol oynadığını  vurğulayıb.

Xatırladaq ki, COP29 Azərbaycan 
Əməliyyat ùirkəti konfransla bağlı karbon 
emissiyalarının və ətraf mühitə mənfi təsir-
lərin azaldılması məqsədilə artıq müvafiq 
addımların atılmasını təmin edib. Belə ki, 
COP29-un keçiriləcəyi Bakı Stadionunun 
ətrafında tikilmiş müvəqqəti konstruksiya-

ların enerji təchizatında istifadə ediləcək 
generatorlarda dizel əvəzinə hidrogen-
ləşdirilmiş bitki yağının (HVO) istifadə-
si, həmçinin stadion və ətraf tikililərdə 
səmərəli enerji sərfiyyatını təmin edən 
qurğu və avadanlığın quraşdırılması icra 
olunub.

“Yaşıl Enerji Elektrik Stansiyası” 
MMC-nin səlahiyyətli nümayəndəsi Emil 
İbadov memorandumun imzalanma məra-
simində  hazırda Qarabağ və ùərqi Zəngə-
zurda ümumi gücü 270 meqavat olacaq  32 
yeni elektrik stansiyasının inşa edildiyini, 
bu stansiyaların bölgənin “yaşıl” enerji ilə 
təminatını tamamilə ödəyəcəyini, hətta xa-
ricə ixraca yönəldilməsi imkanının yarana-
cağını da bildirib.   

Qeyd edək ki, statistik göstəricilərə 
görə, Azərbaycanın bərpaolunan enerji 
mənbələrinin texniki potensialı quruda 
135 gigavat, Xəzər dənizinin Azərbayca-
na məxsus hissəsində isə 157 qiqavatdır. 
Bərpaolunan enerji mənbələrinin iqtisadi 
potensialı 27 gigavat, o cümlədən külək 
enerjisi üzrə 3 min MVt, günəş enerjisi 
üzrə 23 min MVt, bioenerji üzrə 380 min 
MVt təşkil edir. Dağ çaylarının potensialı 
isə 520 MVT qiymətləndirilir.

Son hesablamalara görə, Qarabağ və 
ùərqi Zəngəzur ərazisində günəş və külək 
enerjisinin potensialı 10 qiqavat həcmin-
dədir. Beləliklə, Qubadlı, Zəngilan, Cəb-
rayıl, Xocavənd və Füzuli rayonları günəş 
enerjisindən istifadə üçün əlverişli şəraitə 
malikdir və onların texniki potensialı 7200 
MVT-dən çoxdur. Bundan əlavə, ilkin 
proqnozlara görə, Laçın və Kəlbəcər ra-
yonlarının dağlıq ərazilərində külək ener-
jisinin texniki potensialı 2 min MVT qiy-
mətləndirilir.


